
PROJEKTNI ZADATAK 
 

ELEKTROENERGETIKA  
 
Projektom predvidjeti javnu rasvjetu koja će biti izvedena postavljanjem svjetiljki na pocinčanu 
metalnu kanalicu koja će biti pričvršćena na vrhu tunela cijelom dužinom tunela.  
 
Napajanje predmetne rasvjete predvidjeti podzemno, kablom iz planiranog RO-Tunel koji će biti 
postavljen na priključnom AB stubu. 
 
Niskonaponske podzemne kablove rasvjete polagati sa mehaničkom zaštitom na dijelovima gdje 
kablovi prolaze ispod kolskih saobraćajnih površina. 
 
Dubina ukopavanja kabla je 0,7 m osim ispod saobraćajnica. Kablove ispod saobraćajnica 
polagati na dubini 0,8-1 m u pvc cijevi Ø 50 mm. 
 
Zajedno sa kablom, u kablovskom rovu potrebno je položiti traku za uzemljenje Fe/Zn 25x4 
mm2. 
Izvršiti fotometriski proračun predmetnog tunela. 

1. TEHNIČKI  OPIS 

 
Projekat električnih instalacija urađen je u skladu sa tehničkim propisima i zakonima kako 
slijedi: 

1. Pravilnik o tehničkim normativima za električne instalacije niskog napona (Sl. glasnik SFRJ, 
br. 53/88 i 54/88) 

2. Pravilnik o tehničkim normativima za zaštitu NN mreža i pripadajućih trafostanica (Sl. glasnik 
SFRJ, br. 13/78 i br. 37/95) 

3. Pravilnik o tehničkim normativima za zaštitu elektroenergetskih postrojenja i uređaja od 
požara (Sl. glasnik SFRJ, br. 74/90.) 

4. Pravilnik o zaštiti na radu pri korištenju električne struje ("Sl. list SR BiH", br. 34/88) 

5. Zakon o uređenju prostora (Sl. glasnik RS br. 40/13,) 

6. Zakon o zaštiti na radu (Sl. glasnik RS br. 55/08) 

7. Zakon o zaštiti od požara (Sl. glasnik RS br. /19) 

8.  Pravilnik o tehničkim normativima za zaštitu objekata od atmosferskih pražnjenja (Sl. list 
SFR br. 11/96). 

9. Tehničke preporuke i standardi za ovu vrstu instalacija. 

      Usljed izgradnje nove rasvjete u tunelu doće do povećanja instalisane snage u TS,  pa je 
neophodno provjeriti opremu u TS. 

Predmet projektovanja je rasvjeta biciklisticke staze-tunela na trasi stare željezničke stanice 
u Trebinju. Rasvjeta je planirana kao što je prikazano u grafičkim prilozima. Neophodno je 
postaviti pocinčane metalne regale širine 10cm pa zatim na iste pričvrstiti sa donje strane LED 
linijske svjetiljke. Pocinčane metalne kanalice postaviti cijelom dužinom tunela prema grafičkom 
prilogu. Obloga, zidovi tunela su većim dijelom betonirani i na tim dionicama će biti lako 
pričvrstiti metalne kanalice. Na pojedinim dionicama tunela, tunel nije obložen betonom već su 
vidljive stijene, pa je neophodno uz pomoć navojnih šipki dužine cca 1 m pričvrstiti pocinčanu 
kanalicu. Poželjno je, ukoliko dozvole uslovi na terenu, postaviti kanalicu na približno istu visinu 
radi ravnomjernosti osvjetljenja.  

Kako bi spriječili pojavu panike u slučaju da dodje do prekida napajanja sa EE mreže svaka 
treća svjetiljka u tunelu ima modul za jednočasovno autonomno napajanje.  

Rasvjetom će se upravljati u RO-Tunel preko vremenskog releja. U zavisnosti od potrebe i 
želje Investitora, moguće je za određeno godišnje doba i doba dana i noći, definisati režim rada 
rasvjete. Iz tog razloga je izvršeno napajanje svjetiljki naizmjenično po fazama L1,L2,L3.   

Prilikom izvođenja radova predmetne rasvjete neophodno je da tačno mjesto priključenja 
rasvjete, odredi / potvrdi predloženo ukoliko je tehnički moguće,  nadležna elektrodistribucija u 
skladu sa tehničkim mogućnostima na terenu. Na grafičkom prilogu je predloženo mjesto 
priključenja planirane rasvjete ukoliko to tehničke mogućnosti dozvoljavaju.  

Kablovi javne rasvjete PP00 5×4 mm² polažu se u zemlji u kablovskom rovu dimenzija 
0,4×0,7 m od priključnog stuba do prve svjetiljke. Nakon iskopa rova u isti se polaže posteljica 
sitnozrnog pijeska debljine 10 cm pa se zatim polaže kabal pa opet posteljica sitnozrnog pijeska 
debljine 10 cm. Iznad pijeska se polaže mahanička zaštita kabla – gal štitnici. Štitnici su dužine 1 
m i isti se ugrađuju sa preklopom od 5 cm. Iznad štitnika se postavlja zemlja iz iskopa debljine 
10 cm iz koje je odstranjen krupniji materijal. Zatim se polaže pocinčana traka Fe/Zn 25×4 mm 
pa se nastavlja dalje sa zatrpavanjem rova zemljom iz iskopa u slojevima od po 20 cm sa ručnim 



nabijanjem iste. Na prelasku kabla ispod saobraćajnica kabal se polaže u FeZn cijevima Ø 50 
mm.  

Dalje se kabal polaže na prethodno postavljene pocinčane kanale po principu ulaz-izlaz iz 
svjetiljke sve do kraja tunela. Rasvjeta se završava napajanjem LED reflektora koji se nalaze na 
zidovima tunela. 



2. OPŠTI  I  TEHNIČKI USLOVI ZA REALIZACIJU PROJEKTA 

 
 

1. Predmetni objekat se mora izvesti u skladu sa važećim propisima i standardima prema 
kojima je urađen ovaj projekat. 

2. Sastavni dio ovih uslova je tehnički opis po kome se mora postupiti pri izvođenju, montaži i 
ispitivanju i stavljanju u pogon objekta. 

3. Investitor je dužan da izvrši tehničku kontrolu projekta, a projektant je dužan da u slučaju 
eventualnih primjedbi iste otkloni ukoliko su primjedbe u skladu sa tehničkim propisima. 

4. Izvođač radova je dužan prije početka radova provjeriti dostavljenu dokumentaciju te ako 
nađe da su potrebna izvjesna odstupanja kako u pogledu tehničkog rješenja tako i u 
pogledu materijala, obavezno mora konsultovati projektanta ili nadzorni organ, a u slučaju 
većih izmjena mora pribaviti od njih pismena uputstva i saglasnost na predložene izmjene. 

5. Sav ugrađeni materijal mora odgovarati JUS standardima, odnosno međunarodnim ukoliko 
ne postoje odgovarajući JUS standardi, i mora ga ugrađivati pravno lice sa odgovarajućim 
ovlaštenjem za izvođenje ove vrste radova i dobrom tehničkom opremljenošću, a sve uz 
upotrebu stručno obučene radne snage. 

6. Ugrađivanje i montaža elemenata mora se uraditi u svemu prema tehničkom opisu i 
priloženim crtežima. 

7. Po izvođenju predmetnih radova izvođač mora voditi računa da se ne oštete okolni objekti, 
druge instalacije ili uređaji. 

8. Za ispravnost izvedenih radova ugovorom će se utvrditi garantni rok koji teče od dana 
dobijanja odobrenja za upotrebu. Sva eventualna oštećenja koja bi se pojavila u ovom 
periodu zbog upotrebe lošeg materijala ili nestručne izrade izvođač je dužan otkloniti bez 
prava na nadoknadu. 

9. Sva izmjene i dopune radova koje imaju uticaj na osnovnu predračunsku vrijednost 
predmetnog objekta moraju se odobriti od strane investitora. 

10. Investitor je dužan organizovati stalni stručni nadzor tokom izgradnje objekta od strane 
stručnih lica, koja ispunjavaju uslove predviđene zakonom. 

11. Po završenoj izgradnji mora se obaviti tehnički prijem i nakon dobijanja odobrenja za 
upotrebu izvršiti predaja objekta investitoru. 

12. Bez pribavljene upotrebne dozvole, investitor ne smije koristiti izvedeni objekat. 

13. Izvođač radova je dužan da elektromontažne radove izvodi pomoću stručne i kvalitetne 
radne snage u dovoljnom broju da svoj rad usaglašava sa ostalim radovima koji se paralelno 
izvode na objektu. 

14. Izvođač je obavezan ugrađivati samo materijale i opremu koja odgovara važećim 
standardima. Izvođač je dužan dati dokaze o kvaliteti upotrebljenog materijala i opreme 
izvedenih radova, te nadzornom inženjeru omogućiti kontrolu. Predviđeni materijali i 



oprema se ne mogu mijenjati bez prethodne saglasnosti investitora, odnosno nadzornog 
inženjera.  

15. Izvođač radova je obavezan kod izvođenja elektroinstalacije obratiti punu pažnju na zaštitu 
od previsokog napona dodira, učvršćenje i stabilnost kablovskih kanala, učvršćenje 
svjetiljki. 

16. Svi dijelovi instalacije koji su izloženi opasnosti od korozije moraju se prije izvođenja, 
odnosno poslije postavljanja premazati antikorozivnim zaštitnim premazima. Eventualna 
oštećenja u toku postavljanja moraju se popraviti prije tehničkog pregleda. 

17. Prije i poslije polaganja svih kablova uslov je provjeriti kontinuitet galvanske veze pojedinih 
provodnika, otpor izolacije između svakog provodnika i mase čije vrijednosti moraju 
zadovoljavati standarde. Mjerenje otpora izolacije se vrši instrumentom čiji izlazni napon 
nije niži od nazivnog napona. Budući da kablovi imaju plastičnu izolaciju treba voditi računa 
o temperaturi pri kojoj se polažu, ista ne smije biti niža od +5°C. Ukoliko se vrši polaganje 
kod niže temperature, iste je potrebno zagrijavati uz saglasnost i odobrenje nadzora. 

18. Električna oprema treba biti postavljena u skladu s odredbama o vanjskim uticajima na 
opremu u skladu sa  standardima N.B2. 751/752. 

19. Presjek neutralnog provodnika mora biti jednak presjeku faznog provodnika, u svim 
jednofaznim strujnim krugovima, kao i u trofaznim, presjeka do 16 mm2. 

20. Kombinacija zelene i žute boje ne smije se uoptrebljavati ni u koje svrhe u instalaciji osim 
za označavanje zaštitnog PE i zaštitno neutralnog PEN vodiča 

21. Izvođač radova je dužan osigurati investitoru ispitnu dokumentaciju za izvršena mjerenja i 
ispitivanja izvedene električne instalacije i ugrađenih materijala u pismenoj formi i to za: 

 kontrolu efikasnosti zaštite od indirektnog dodira, 

 mjerenje otpora izolacije električnih uređaja, 

 mjerenje otpora uzemljenja i izjednačenja potencijala, 

 ispitivanje i kontrola povezanosti svih metalnih masa, 

 funkcionalno ispitivanje električne instalacije 

 



3. TEHNIČKI  PRORAČUNI 

 
Kablovi rasvjete, shodno propisima JUS N.B2.743 biće zaštićeni od struje preopterećenja i 

od struje kratkog spoja, a dimenzionisani tako da zadovoljavaju dozvoljene vrijednosti pada 
napona shodno tehničkim propisima. 
 
a) Zaštita od preopterećenja 
 

Zaštitni uređaj koji štiti provodnike od preopterećenja mora da prekida svaku struju 
preopterećenja koja protiče provodnicima prije nego ona prouzrokuje povišenje temperature 
štetno po izolaciju, spojeve, stezaljke ili okolinu. Radna karakteristika uređaja koji štiti električni 
vod od preopterećenja mora ispuniti osnovni uslov : 
 

nzb III   

 
gdje su : 
 

bI  – Struja za koju je strujno kolo projektovano (A)  

zI  – Nazivna struja zaštitnog uređaja (A) 

nI  – Trajno podnosiva struja provodnika (A)  

 
U razmatranje ćemo uzeti najkritičniju i najdužu dionicu: 
 

 
 

Ukupna snaga koju prenosi prva dionica od priključne svjetiljke je 1175 W i to je ujedno 
najkritičnija dionica, uz  faktor  snage kompenzovanih svjetiljki 0,9. Trajno dozvoljena struja (JUS 

N.B2.752 ), razvod tipa "D" predviđenog kabla PP00 5×4 mm² tipski presjek za rasvjetu iznosi dI  

= 32 A. 
 
b) Pad napona 
 
  Za proračun pada napona mjerodavna je najudaljenija svjetiljka (svjetiljka redni broj 47) od 
priključnog mjesta. Pri proračunu pada napona može se zanemariti reaktansa ukoliko je presjek 
provodnika manji od 16 mm2 

Pad napona računat je prema izrazima: 

gdje su: 
r - podužni otpor (mΩ/m) 
x - podužna induktivnost (mΩ/m) 

l - dužina voda (m) 

P - vršno opterećenje voda (W) 

U - nazivni linijski napon 400 V 

Uf - nazivni fazni napon 230 V 

φ – fazni stav 

Podužne otpornosti su uzete iz tablica i one iznose: 
 
r=4.3 Ω/km      za PP00 5×4 mm2  

Pri provjeri pada napona uvodi se uproštenje i smatra se da je sva snaga skoncentrisana na 
kraju voda, što je nepovoljniji slučaj u odnosu na stvarno stanje. 

Nazivna snaga najudaljenije svjetiljke iznosi 25 W, uz cosφ=0.9. 

Shodno tehničkim propisima ukupni pad napona od trafostanice iz koje se napaja ulična 
rasvjeta do posljednje svjetiljke ne smije iznositi više od 5%.  

Ukupna instalisana snaga, koju prenosi početna i najopterećenija dionica kabla  

PP00 5×4 mm² iznosi Pi=1175 W sa faktorom snage cosφ=0.9.  
 

Na sledećoj slici prikazani su rezultati proračuna:  
          

                              
 

Ukupan pad napona 1,168 % što iznosi manje od propisanih 5%.  
 
 
c) Zaštita od indirektnog napona dodira       
 

Zaštita od indirektnog napona dodira predviđena je automatskim isključenjem napajanja u 
predviđenom vremenu. Kao zaštitni uređaj koristi se osigurač. U sistemu napajanja TN 
karakteristika zaštitnog uređaja i impedansa strujnog kola moraju se tako izabrati da u slučaju 



nastanka kvara zanemarljive impedanse između faznog i zaštitnog provodnika bilo gdje u 
instalaciji, nastupi automatsko isključenje napajanja u utvrđenom vremenu.  

Ovaj zahtjev je zadovoljen ako je ispunjen uslov : 

0as UIZ   

gdje je : 
 

sZ  –  Impedansa petlje kvara koja obuhvata izvor, provodnik pod naponom do tačke kvara i 

zaštitni provodnik između tačke kvara i izvora. 
 

aI  –  Struja koja obezbjeđuje djelovanje zaštitnog uređaja za automatsko isključenje 

napajanja u utvrđenom vremenu 

0U  –  Nazivni napon prema zemlji  

 
Za provjeru efikasnosti TN sistema zaštite odabran je isti izvod kao za proračun pada 

napona. Za vodove  rasvjete potrebni su sledeći podaci: 

Sn= 630 kVA, uk=5 %, Pcu=10300 W za energetski transformator 
r= 1,16 Ω/km za PP00-A 4×16 mm2 

r=4,3 Ω/km  za PP-Y 5×4 mm2  
 

 
Ukupan otpor petlje računa se iz izraza: 
 

                             
 

Ukupan otpor petlje kvara iznosi Zs=1,854 Ω  
 
Najveće dozvoljeno trajanje napona dodira iznosi Td = 5 sec. Odabrani osigurač ima nazivnu 

vrijednost 25 A i njegova struja pregorjevanja u potrebnom vremenu iznosi 42 A.  

     

(Uslov zaštite u TN sistemu je ispunjen) 
 
d)  Proračun otpora rasprostiranja trakastog uzemljivača 
 

  Traka Fe/Zn 25x4 2mm  za potrebe električnih instalacija javnog  osvjetljenja se polaže u 
rov zajedno sa kablom na dubini 0,6 m i čitavom trasom. Traka se vezuje za metalni oklop svakog 
stuba javnog osvjetljenja a u TS 10/0.4 vezuje na sabirnicu neutralnog provodnika. 
Otpor rasprostiranja trakastog uzemljivača približno se može izračunati prema izrazu: 

Gdje je: 
 



  - specifični otpor tla (Ωm ), za ovaj slučaj je 100 Ωm  

 L – ukupna dužina trake (m) 
 h -  dubina ukopavanja trake (m) 

 de - ekvivalentni prečnik (m) – za traku iznosi 
2

e

b
d   

  b  - širina trake (m) 
 
 
 

Približna izračunata vrijednost otpora rasprostiranja je 
rR = 0,32  . 

Prema pravilniku o tehničkim propisima o gromobranima (Sl. list SFRJ, br.13/1968) dejstvo 
gromobranskog uzemljenja ocjenjuje se preko udarnog otpora rasprostiranja. 
Vrijednost udarnog otpora rasprostiranja je:  
 

u r
R k R  = 0,8 Ω  

 
Gdje je: 
 
k   -   koeficijent čija vrijednost zavisi od dužine uzemljivača i specifičnog otpora   
 zemljišta (vrijednost za k je tablični podatak i za ovaj slučaj je 2,5) 

Ru -   udarni otpor uzemljivača (). 
 
Treba naglasiti da sa spajanjem zaštitnog i radnog uzemljenja u TS stvarni otpor rasprostiranja 
trakastog uzemljivača će imati još manju vrijednost od izračunate. 
 

 

 

 

 

 

 

 

 

 

 

 

 

 



 

4. MJERE ZAŠTITE NA RADU I MJERE ZAŠTITE OD POŽARA 

Zaštita lica od dodira djelova pod naponom, kao i zaštita el. instalacije stuba i svjetiljke od 
prodiranja čvrstih tijela i štetnog djelovanja vode, vlage i prašine, obezbjeđena je 
uslovljavanjem konstruktivnih rješenja stuba i svjetiljke u stepenu zaštite IP66. Najslabije mjesto 
u instalaciji je otvor stuba sa poklopcem (u donjem segmentu stuba ), o čemu nadležna služba 
održavanja mora posebno voditi računa. Pravilnim održavanjem i ova opasnost se može 
eliminisati. 
 
Zaštita od direktnog dodira napojnog voda je osigurana kablovskim izvođenjem, a njegova 
mehanička zaštita je postignuta polaganjem u posteljici od pijeska, plastičnim štitnicima 
kablovskom kanalizacijom (na prolazu ispod kolovoza), trakom za upozorenje i oznakama trase 
kabla. 
 
Zaštita od preopterećenja je obezbjeđena odgovarajućim dimenzionisanjem napojnog voda i 
dimenzionisanjem osigurača, koji ispunjavaju uslove zaštite. Osiguračima je obezbjeđena i 
zaštita od struje kratkog spoja. 
 
Zaštita od indirektnog napona dodira je obezbjeđena automatskim isključenjem napajanja u 
propisima predviđenom roku. 
 
Zaštita od nedozvoljenog pada napona je obezbjeđena dimenzionisanjem napojnih kablovskih 
vodova. 
 
Kao zaštita od atmosferskih pražnjenja poslužiće zajednički uzemljivač instalacije osvjetljenja. 
 
Pravilnim izvođenjem i propisnim održavanjem u toku eksploatacije, objekat koji je predmet 
ovog projekta ne može biti uzročnik požara. 
 
Pri izvođenju radova, potrebno je primjeniti sve mjere zaštite i radnika na izvođenju radova, 
prolaznika i vozila. 

 
Prije početka izvođenja radova neophodno obavjestiti sva zainteresovana preduzeća i pribaviti 
nacrt podzemnih instalacija. 

 

 

 

 

 

 

 



5. PREDMJER I PREDRAČUN 

Svaka tačka predmjera obuhvata: 

      isporuku, montažu i povezivanje svog navedenog materijala, isporuku montažu i povezivanje 
svog "sitnog" instalacionog materijala (vijci, navrtke, kratki provodnici i slično), svu potrebnu 
opremu i radove (i ono što nije eksplicitno navedeno) da bi instalacija nesmetano 
funkcionisala)  

 

 

 

 

 

 

 

 

 

 

 



  

 

 

 

 

 

 

 

 

 

 

 

6. GRAFIČKI PRILOZI 

